
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালা
প্রাণের বেদন।







হায় কতদিনে, প্রাণেশের সনে, মিলি চিরতরে রহিব তথা।

কহিব নাথেরে, আমার অন্তরে, রহিয়াছে যত প্রাণের কথা॥

প্রাণে প্রাণে মিশি, রব দিবানিশি, ফেলিবনা আর পলক আঁখি

প্রাণের পিপাসা, মিটাইব আশা, কমনীয় সেই মূরতি দেখি॥

অতীতের স্মৃতি, দহিতেহে নিতি, দহিছে আমার হৃদয় হায়।

কত দিবসের প্রীতি প্রণয়ের, সুখের কাহিনী ধ্বনিছে তায়।৷

কত রজনীর, মিলন মদির, আকুল উচ্ছ্বাসে অধীর মন।

হৃদে ভালবাসা, নয়নেতে তৃষা, ভরা কত আশা এই জীবন॥

গিয়াছে সকলি, দিয়াছি অঞ্জলি, কালের কুটিল কঠিন পায়।

ভবিষ্যৎ আশা, বাঁধিতেছে বাসা, এ হৃদয় নীড়ে সেই আশায়॥

জীবনের শেষে, হেরিয়ে প্রাণেশে, অতীতের দুঃখ ভুলিব সব।

সেই পরপারে, মিলন-মন্দিরে, লইয়া নাথেরে সুখেতে বর!

রহি প্রতীক্ষায়, সে দিন আশায়, কাটে গণনায় আমার দিন।

কালের আবর্ত্তে, ঘুরিতে ঘূরিতে, সেই পদে পুনঃ হব বিলীন॥

এই দীর্ঘ পথ, করিয়া পশ্চাৎ, হব উপনীত সে সুখ-ধামে।

হৃদয়-দেবতা, নেহারিয়া তথা, বিভোর হইব তাঁহার নামে।৷

		 এই পাতা শেষ সম্পাদিত হয়েছে ০৯:৪৮টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

